
PIRRITX ETA PORROTX  FAMILIEN KARTA JOKOA

Adina: 4 urtetik aurrera                                        
Joko mota: Arau jolasa. Karta jokoa

Ezaugarriak: Sozializazioa bultzatzen duen familia eredu berrei buruzko karta jokoa da. Garai bateko familien jokoan, aitona amona, aita-ama, edota semea-alaba ziren bikoteak. Pirritx eta Porrotxen kartetan umeak dira protagonista eta familia desberdinak aterako dira: aita berberea eta ama euskalduna dituen umea, amarekin bizi den eta aiton-amona eta anai-arrebak Nikaraguan dituen ume etorkina…

Heziketa gaitasunak: Sozializazioa garatzeaz gain, aniztasunaren aldeko jarrera bultzatzen du. Aho adierazpena eta atentzioa lantzen ditu eta aho eta begien arteko koordinazioa ahalbidetzen du. Arrazonamendu estrategiko erraza bultzatzen du eta espazioaren antolaketa errazten du.

URRATSA ETA MAILA* 

Sakontze urratsa, B maila

Karta joko hau, ematen diogun erabileraren baitan urrats eta adin desberdinetarako izan daiteke. Hala ere, hemen proposatu dudan jarduera egiteko ikasleak 3.urratsean egon beharko luke eta  4.mailatik gorako ikasleei zuzenduko nieke.

HELBURUA
· Familia mota desberdinak ezagutu.

· Kultur artekotasuna, aniztasunaren trataera.

· Irakurketa. Testuen ulermena.

· Hiztegia. Hitz ezagunak gogoratu eta berriak ikasi.

· Testua idatzi. Menpeko esaldiak ulertu eta sortu.

PROZEDURA 

1. Irakurri familia bakoitza banan bana.  Ulertzen ez ditugun hitzak hiztegian begiratu eta testuak ondo ulertu dituela ziurtatzen saiatuko gara. Horretarako galderak desberdinak bidera ditzake irakasleak:  Nola izena du neska/mutil honek? Nongoa da? Non bizi da? Zenbat dira………..en familian? Zenbat senide dira bere familian? Ba al du amrik/aitarik? Zenbat anai arreba ditu? Nor da……? Noren alaba da………? 

2. Jolasteko arauak irakur ditzakegu eta jolastu. Edo eta  beste familia bat osa dezakegu: ikaslearen familia. Horretarako familia kideka izendatuko ditugu, beraien arteko harremanak aztertu eta testua osatzeko informazioa bildu. Testua ordenagailuz ere pasa dezakegu eta ikasleak izanez gero ekarritako argazkiak eskaneatu. Inprimatu eta gero kartulinetan itsatsi karta modura, gero plastifikatu eta karta jolasari famili bat gehitu. Eta jolastera!!!
BALIABIDEAK:

Karta jokoa, hiztegia, papera eta arkatza, kartulina, argazkiak, ordenagailua…

* Urratsaren  eta Mailaren sailkapena egiteko, Ima Ortega irakaslearen honako dokumentua erabili dugu : Urrats bakoitzaren ezaugarriak eta lan egiteko oinarrizko estrategiak  (www.elkarrekin.org/elk/IEHI). 

1-2 urratsei, Oinarrizko Urratsa deitu diogu eta 3-4 urratsei, Sakontze Urratsa. 1-3 mailei, A Maila izena jarri diogu eta 4-6 mailei, B Maila.

